GAURKO BABELKO TORREA

1
Ingurura begira
bada zer esanik
ta egiteko lanik...
Balego kontutxo hau
entzun nahi dauvanik.
Gaur gizon argiak
askotxo izanik,
Babelko torre hori
zer zan dakianik.
Asmau ezinik nabil
ni aspaldidanik.

3
“Jainkoak ta Eleizak
gaitue zapaldu,
zeharo makaldu...”
Honelako dotrinak
bai jakuz zabaldu.
Burujabe izan nahirik
buru-bihotz galdu,
eta eusko torrea
harrak arrakaldu.
Herriak bizitzeko
gerra behar al du?

2
Ibili ta ibili
emon deutsat antza
ta €z naz zalantza:
Euskakiko torreak
egin dau balantza.

Batzuk honantz bultzaka,

besteak harantza,
lurjoaz amaitzen da
honelako dantza...
Dana galduta gero,
egiok arrantza!

4
Badira Iiburuak,
kantu ta dotrinak,
milaka mitinak;
lanik asko egin dau
aspaldion mihinak.
Hitzak bardinak eta
Zzentzun ezbardinak,
errezagoak ziran
prailien maitinak...
Hau ulertu daiala
auzoko mitxinak!




5

Batuaren atxakiz
banatzeko txanda,
“herriak” esanda;
Euskeraz aitu ezin
euskaldun izanda...
Euskadiko torrea
gorantza joan da,
baina eor nun sortu dan
etxeko demanda:
batzuek eginahala,
besteak eztanda...

7
Batzuk noraczian
besteak igesi,
¢z al dau merezi?
Baztarren baten behintzat
gaitezela bizi...
Euskadiko torrea
hondatzen ikusi,
ta asmau ezinik gabiltz
zelan zutik eutsi.
Batu danon indarrak -
ez dakigun jausi!

6
Torre-apurtzaileak
bada nok txalotu,
besteak lelotu:
onartzen ez dabena
kendu edo lotu...
Dana erre, apurtu,
ezer be ez osotu;
ta etxeko dirala
esan behar dogu.
Etxea apurtzeko
geu gara nahiko gu!

8
Horra zer gertatu zan
Babelko torrean,
zaharren autorrean;
nik uste bardin dala
gure alorrean.
Ezin gara gelditu
nasai oporrean,
hobe jardun ta ekin
soinu baikorrean:
“Irrintzi bat entzun da
goiko tontorrean...”



